
Suppliment tal-Gazzetta tal-Gvern ta’ Malta Nru. 19,147, 4 ta’ Ottubru, 2013
Tagsima B

A.L. 310 tal-2013

L-ATT DWAR L-EDUKAZZJONI
(KAP. 327)

Ir-Regolamenti tal-2013 tal-Kors ghall-Grad ta’ Doctor of Medicine and
Surgery - M.D.

BIS-SAHHA tas-setghat moghtija lilu bl-artikoli 74 (5) u 75 (6) tal-Att dwar
1-Edukazzjoni (Kap. 327), il-Kancillier tal-Universita ta’ Malta ppromulga dawn
ir-regolamenti maghmula mis-Senat tal-Universita ta’ Malta bis-sahha tas-setghat
moghtija lilu bl-artikoli 75 (3) u 79 (b) ta’ dak 1-Att:

It-Titlu u l-Interpretazzjoni

1. (1) Dawn ir-regolamenti jistghu jissejhu bhala r-Regolamenti tal-2013 tal-
Kors ghall-Grad ta’ Doctor of Medicine and Surgery - M.D.

(2) F’dawn ir-regolamenti, kemm-il darba r-rabta tal-kliem ma tehtiegx
mod iehor —

“il-Bord” ifisser il-Bord tal-Fakulta tal-Medic¢ina u I-Kirurgija;
“il-Fakulta” tfisser il-Fakulta tal-Medic¢ina u 1-Kirurgija;
“il1-Grad” ifisser il-Grad ta’ Doctor of Medicine and Surgery - M.D.; u

“iI-Kors” ifisser il-Kors li jwassal ghall-Grad ta’ Doctor of Medicine and
Surgery - M.D.

L-Applikabilita

2. Dawn ir-regolamenti ghandhom japplikaw ghall-korsijiet 1i jibdew
f’Ottubru 2012 jew wara.

L-Eligibilita ghall-Grad
3. Biex ikunu eligibbli ghall-ghoti tal-Grad, l-istudenti jridu jkunu:

(a) irregistrati bhala studenti regolari fil-Kors skont ir-Regolamenti ghad-
Dhul tal-Universita;

(b) issodisfaw ir-Rekwiziti Specjali ghall-Kors skont ir-regolament 4;

(¢) temmew il-kors tal-istudji, ikkwalifikaw fl-ezamijiet u issodisfaw kull
rekwizit iehor kif preskritt {’dawn ir-regolamenti; u

(d) 1issodisfaw ir-rekwiziti 1-ohra kollha preskritti fi statuti u regolamenti
rilevanti ohra tal-Universita.

Id-Dhul u r-Rekwiziti Specjali ghall-Kors

4. (1) Is-Senat, fuq il-parir tal-Bord, jista’ jillimita I-ghadd tal-istudenti li
jistghu jidhlu fil-Kors. F’dawn ic¢-Cirkostanzi s-Senat ghandu jaghmel regolamenti
ghall-ghazla tal-applikanti ghad-dhul.

(2) Biex japplikaw ghad-dhul fil-Kors 1-applikanti ghandhom, barra li
jissodisfaw ir-rekwiziti ghad-dhul bhala studenti regolari skont ir-Regolamenti ghad-
Dhul, jissodisfaw ir-Rekwiziti Specjali ghall-Kors 1i gejjin:

(a) ghaddew bi Grad B jew ahjar fil-Livell Avanzat tal-Ezami tal-Matrikola
fil-Bijologija u fil-Kimika; u

(b) ghaddew bi Grad B jew ahjar fil-Livell Intermedju tal-Ezami tal-Matrikola
f’wiehed minn dawn is-suggetti li gejjin: 1-Accounting, 1-Gharbi, il-Computing,
1-Ekonomija, 1-Engineering Drawing and Graphical Communication, il-Filosofija,
il-Fizika, il-Franciz, il—Geograﬁja, il-Germaniz, il-Grieg, 1-Ingliz, I-Istorja, il-Latin,
il-Malti, il-Matematika Applikata (il-Mekkanika), il-Matematika Pura, il-Psikologija
(minn Ottubru 2013), ir-Russu, is-Soc¢jologija, 1-iSpanjol, it-Taghlim Religjuz, it-
Teknologija tal-Informazzjoni, it-Taljan;

sakemm li r-rizultati kollha f’dawn ir-Rekwiziti Specjali ghall-Kors ikunu miksuba
flimkien f’sessjoni wahda tal-ezamijiet (jigifieri {’seduta wahda) u huma miksuba
minn bord tal-ezamijiet rikonoxxut mill-istess pajjiz.

(3) Ghall-ghan tal-paragrafu (2) ta’ dan ir-regolament, ir-rizultat ta’ ghadda
miksub f’sessjoni tal-ezamijiet I ssir wara li r-rizultati tas-sessjoni ta’ qabel ikunu
ppubblikati, ghandu jitqgies li hu rizultat ta’ ghadda miksub f’sessjoni li hi distinta
minn dik ta’ gqabilha. Dan ir-regolament ghandu japplika wkoll ghat-tieni sessjoni
tal-Ezami tal-Matrikola offrut mill-Bord tal-MATSEC tal-Universita ta’ Malta
skont id-dispozizzjonijiet tar-Regolamenti tal-2013 tal-Ezami ghac¢-Certifikat tal-
Matrikola u dan minkejja kwalunnkwe regolament iehor dwar I-ghoti ta¢-Certifikat
tal-Matrikola.

(4) Ghall-korsijiet li jibdew f’Ottubru 2015 jew wara, l-applikanti li
jipprezentaw kwalifiki barranin huma mehtiega jipprezentaw Certifikat fil-Malti
Mediku, moghti mill-Universita ta’ Malta, qabel il-bidu tal-Kors, izda 1-applikanti

li jipprezentaw kwalifiki barranin u li jkunu ghaddew fl-Ezami ghac¢-Certifikat tal-
Edukazzjoni Sekondarja fil-Malti ghandhom ikunu ezentati minn dan ir-rekwizit.

I¢-Certifikat fil-Malti Mediku huwa mehtieg kemm ghad-dhul fl-Ewwel Sena, kif
ukoll ghad-dhul fit-Tielet Sena tal-Kors.

(5) L-applikanti li ghandhom wiehed minn dawn il-gradi miksuba mill-
Universita ta” Malta jistghu japplikaw ukoll:

(a) 1l-grad ta’ Bachelor of Science ikklassifikat f’Kategorija II jew ahjar
jew il-grad ta’ Bachelor of Science (Honours) ikklassifikat fit-Tieni Klassi bl-Unuri
jew ahjar, fiz-zewg kazijiet bil-Biologija u 1-Kimika bhala l-ogsma principali, jew
fin-Nursing Studies, jew fil-Midwifery, jew fil-Physiotherapy, jew fir-Radiography,
jew fl-Applied Biomedical Science (jew fil-Medical Laboratory Science), jew fl-
Occupational Therapy (minn Ottubru 2013), jew fi grad komparabbli; jew

(b) il-grad ta’ Bachelor of Pharmacy (Honours) ikklassifikat fit-Tieni Klassi
bl-Unuri jew ahjar; jew

(¢) il-grad ta’ Bachelor of Science (Honours) (Pharmaceutical Science)
ikklassifikat fit-Tieni Klassi bl-Unuri jew ahjar; jew

(d) 1l-grad ta’ Bachelor of Dental Surgery ikklassifikat fit-Tieni Klassi bl-Unuri
jew ahjar i jkun moghti minn Lulju 2009 ‘il quddiem.

(6) L-applikanti li ghandhom xi kwalifiki ohrajn miksuba wara li jkunu
temmew l-istudji taghhom barra minn Malta jkunu kkunsidrati mill-Kumitat ghad-
Dhul tal-Fakulta u jithallew jidhlu fil-Kors jekk ikun accertat 1i 1-kwalifiki taghhom
huma komparabli ghall-kwalifiki msemmija fil-paragrafi (2), (3) u (5) ta’ dan ir-
regolament.

(7) L-applikanti jistghu jkunu mehtiega jattendu ghal intervista u/jew ezami.
I1-Bord/Bordijiet tal-Intervisti ghandu/ghandhom ikun/u maghmul/a mid-Dekan jew
id-delegat tieghu, tliet membri ohra mahtura mill-Bord, 1i wiehed minnhom ghandu
jkun minn barra 1-Fakulta, u membru iehor mahtur mis-Senat. Sa tliet Bordijiet tal-
Intervisti ghandhom ikunu mahtura kull darba 1i jiftah il-kors Ii jkun se jibda kif
determinat mill-Bord.

1t-Tul tal-Kors

5. (1) II-Kors ghandu jinfirex fuq perijodu ta’ hames snin u huwa maqsum
f’zewg partijiet: il-Parti ta’ Qabel il-Klinika, li tiehu sentejn, jigifieri I-Ewwel u
t-Tieni Sena, u I-Parti Klinika, li tiehu tlett snin, jigifieri, it-Tielet, ir-Raba’ u I-Hames
sena.

(2) Hlief bil-permess tal-Bord, l-istudenti ghandhom isegwu 1-Kors
minghajr sospensjoni jew ripetizzjoni. Il1-Bord jista’ jhalli lill-istudenti jissospendu
l-istudji taghhom jew jirrepetu sena darba biss f’kull wahda mill-partijiet tal-Kors.

(3) II-Bord jista’ jhalli lill-istudenti jaghmlu sena addizzjonali ta’ studju
darba biss matul il-Kors.

II-Programm ta’ Studju

6. IlI-Bord jippubblika l-programm ta’ studju, li jinkludi t-tagsimiet studju
mghallma kollha f’kull sena tal-Kors, is-sillabu taghhom u I-metodu ta’ valutazzjoni
wara l-approvazzjoni tas-Senat, normalment mhux angas minn tmien xhur qabel
il-bidu tal-Kors. Suggett ghall-approvazzjoni tas-Senat, il-Bord jista’ jaghmel it-
tibdiliet necessarji fil-programm ta’ studju kif mehtieg.

7. Il-programm ta’ studju ghal kull sena tal-Kors ghandu jinkludi tagsimiet
studju i ghalihom hemm assenjati 60 krettu ECTS u jistghu jinkludu pjazzamenti
prattici, fil-laboratorju u klinic¢i kif spjegat fid-deskrizzjoni ta’ kull tagsima studju
offruta matul is-sena.

L-Iskema ta’ Marki ghall-Kors

8. (1) Matul il-Kors, ir-rizultat ta’ kull tagsima studju ghandu jkun ippubblikat
skont dawn il-marki u I-gradi li gejjin {’ordni li jibda mill-oghla mertu:

Medda tal-Marki Grad
95% - 100% A+
80% - 94% A
75% - 79% B+
70% - 74% B
65% - 69% C+
55% - 64% C
50% - 54% D+
45% - 49% D
0% - 44% F

(2) L-istudenti li jehlu f’tagsima studju ddikjarata bhala kumpensabbli
fil-Programm ta’ Studju, b’marka ta’ mhux anqas minn 35% ghandhom jinghataw
il-grad ta’ CP (ghaddew b’kumpens) jekk il-Marka Medja tas-Sena taghhom tkun
ghall-anqas 50%. L-istudenti ma jithallewx joqoghdu ghall-valutazzjoni mill-gdid
fit-tagsimiet studju li jghaddu minnhom b’kumpens.

(3) F’kull sena akkademika, I-istudenti ma jistghux jghaddu minn aktar
minn 14-il krettu ECTS permezz ta’ kumpens.

II-Valutazzjoni u I-Progress fil-Kors

9. (1) IlI-metodu tal-valutazzjoni ghall kull tagsima studju ghandu jkun indikat
fid-deskrizzjoni tat-tagsima studju u ppubblikat fil-katalgu tat-taqsimiet studju. Ir-
rizultat ta’ kull tagsima studju ghandu jinkludi I-komponenti kollha tal-valutazzjoni
ta’ dik it-tagsima studju.

(2) Fi kwalunkwe sena akkademika, l-istudenti li jehlu f’tagsimiet studju
li ghalihom hemm assenjati mhux aktar minn 16—l krettu ECTS, jew zewg tagsimiet
studju li bejniethom ghandhom assenjati mhux aktar minn 20 krettu ECTS, u li ma
jkunux eligibbli biex jghaddu b’kumpens ghandhom jithallew jaghmlu valutazzjoni
supplimentari f’Settembru tal-istess sena,
sakemm li:

(a) il-valutazzjoni tat-tagsimiet studju fil-programm ta’ studju ghandha tkun
maqgsuma bejn wiehed u iehor b’mod ugwali bejn iz-zewg semestri, inkella jekk ma
jkunx hekk, il-limitu stipulat f’dan ir-regolament m’ghandux japplika; u

(b) fis-Sena Finali tal-Kors (il-5 Sena), l-istudenti li jehlu biss fl-Ezami
Kliniku Finali, 1i ghalih hemm assenjati 30 krettu ECTS, ghandhom jithallew
jaghmlu l-valutazzjoni mill-gdid ta’ din it-tagsima studju fis-sessjoni supplimentari
ta’ Settembru tal-istess sena.

(3) L-istudenti li wara s-sessjoni supplimentari jehlu f’tagqsimiet studju li
ghalihom hemm assenjati 10 kretti ECTS jew anqas, wara pariri akkademic¢i mid-
Dekan u/jew mill-Kap tad-Dipartiment ikkoncernat, jistghu jinghataw 1-ghazla mill-
Bord, 1i jew:

(a) jirreferu t-tagsima/tagsimiet studju li wehlu fiha/fihom ghas-sena ta’ wara
u jsegwuha/jsegwuhom flimkien mat-tagsimiet studju indikati ghal dik is-sena; jew

(b) jirreferu t-taqsima/tagsimiet studju li wehlu fiha/fihom ghal sena
addizzjonali ta’ studju, jekk l-istudent ikun fil-5 Sena tal-Kors u jekk ikun eligibbli
skont dawn ir-regolamenti; jew

(¢) jirrepetu s-sena, jekk ikunu eligibbli skont dawn ir-regolamenti.

(4) L-istudenti msemmija fis-sotto-paragrafu (a) tal-paragrafu (3) ta’ dan
ir-regolament li jaghzlu li jirreferu t-tagsimiet studju li wehlu fihom ghas-sena ta’
wara tal-Kors ghandhom jitqiesu 1i komplew kondizzjonalment u m’ghandhomx
jithallew ikomplu 1-Kors jekk, wara s-sessjoni supplimentari ta’ dik is-sena, jergghu
ma jghaddux fit-tagsima/tagsimiet studju li rriferew.

(5) L-ghazla li l-istudenti jirreferu t-tagsimiet studju ghas-sena ta’ wara
ghandha tkun disponibbli darba biss matul il-Kors u m’ghandhiex tapplika ghall-

istudenti 1i huma rregistrati fit-Tieni Sena tal-Kors li huma mehtiega jghaddu fit-
tagsimiet studju kollha tat-Tieni Sena qabel ma jkomplu ghat-Tielet Sena tal-Kors,
hlief fil-kaz tat-taqsimiet studju msemmija fil-paragrafu (7) ta’ dan ir-regolament.
L-istudenti tat-Tieni Sena li ma jkunux eligibbli biex ikomplu ghat-Tielet Sena tal-
Kors ikunu mehtiega li jtemmu b’success it-taqsima/tagsimiet studju li jkunu wehlu
fiha/fihom matul sena addizzjonali ta’ studju, jew li jirrepetu s-sena, fiz-zewg kazijiet
jekk ikunu eligibbli skont dawn ir-regolamenti.

(6) Jekk student ma jkunx jista’ jigi evalwat {’tagsimiet studju riferuti
minhabba raguni kkunsidrata bhala valida mis-Senat, I-istudent ikun mehtieg ikompli
r-rekwiziti tas-sena ta’ qabel f’sena addizzjonali ta’ studju, jekk ikun eligibbli skont
dawn ir-regolamenti. Taht l-ebda cirkostanza, m’ghandu student jithalla jkompli
ghas-sena ta’ wara jekk ir-rekwiziti tas-sena ta’ qabel dik kurrenti ma jkunux gew
sodisfatti.

(7) Fil-kaz ta’ valutazzjonijiet li jistghu jsiru darba biss matul is-sena
akkademika u ghalhekk sessjoni supplimentari ma tkunx possibbli, l-istudenti li
jehlu f’dawn il-valutazzjonijiet jew li ma jkunux jistghu jigu evalwati ghal xi raguni
li s-Senat jikkunsidra bhala valida, jithallew ikomplu ghas-sena ta’ wara tal-Kors,
sakemm li dawn l-istudenti jghaddu minn dawn il-valutazzjonijiet f’dik is-sena, jew
f’sena addizzjonali ta’ studju, jekk eligibbli skont dawn ir-regolamenti.

(8) L-istudenti li wara s-sessjoni supplimentari jehlu f’tagsimiet studju li
ghalihom hemm assenjati aktar minn 10 kretti ECTS ma jithallewx ikomplu ghas-
sena ta’ wara tal-Kors, izda jkunu mehtiega li jirrepetu s-sena jekk eligibbli skont
dawn ir-regolamenti.

(9) Fis-sena ta’ ripetizzjoni, l-istudenti jkunu mehtiega jsegwu u jkunu
evalwati fit-taqsimiet studju kollha tal-programm ta’ studju ta’ dik is-sena, anke
f’dawk 1i jistghu jkunu ghaddew minnhom. Kwalunkwe marka/grad tista’ tinghata
fis-sena ta’ ripetizzjoni u din ghandha tissostitwixxi I-marki/gradi 1i kienu miksuba
fis-sena ta’ gqabel.

(10) Il-marka/grad massima li tista tinghata f’taqsima studju riferuta,
irrispettivament jekk is-suggett ikunx gie evalwat f’sessjoni tal-ezamijiet normali jew
supplimentari, hija ta’ 45%, grad D.

(11) L-attendenza ghall-lekcers, laqghat tutorjali, seminars, sessjonijiet
pratti¢i, pjazzamenti klinici u fil-laboratorju, u ghal-kwalunkwe sessjoni ta’ taghlim
ohra hija obbligatorja. Il-lekcerers, wara konsultazzjoni mal-Kap tad-Dipartiment,
jistghu ma jhallux student li l-attendenza tieghu ghal xi tagsima studju ma tkunx
sodisfacenti jigi evalwat ghal dik it-taqsima studju. F’dawn il-kazijiet, il-marka ta’ O
u l-grad ta’ F ghandhom jinghataw u jigu rregistrati.

L-Ezamijiet fis-Sena Finali tal-Kors

10. (1) Fis-Sena Finali (il-5 Sena) tal-Kors, il-valutazzjoni tat-tagsimiet
studju ezaminati b’karta/karti bil-miktub ghandhom isiru fis-sessjoni tal-ezamijiet ta’
Jannar. L-ezami ghat-tagsima studju klinika ghandha ssir fis-sessjoni tal-ezamijiet
ta’ Gunju.

(2) Qabel ma jithallew joqoghdu ghal kwalunkwe ezami tas-Sena Finali
(11-5 Sena) tal-Kors, l-istudenti ghandhom jipprezentaw lid-Dekan certifikat, iffirmat
mill-kapijiet tad-dipartiment koncernati, li juri li huma temmew b’mod sodisfacenti
l-iskeda tal-pjazzamenti klinic¢i preskritti ghall-Kors.

11. L-istudenti ma jithallewx jergghu joqoghdu ghal kwalunkwe ezami tas-
Sena Finali (il-Hames Sena), jekk ma jkunux segwew b’mod sodisfacenti studji
addizzjonali u/jew xogholijiet prattici u/jew klinic¢i li 1-Bord jista’ jiddetermina {’kull
kaz.

II-Klassifikazzjoni tal-Grad

12. (1) Il-klassifikazzjoni tal-Grad ghandha tkun iddeterminata mill-Bord
ghall-Klassifikazzjoni tal-Grad maghmul kif gej:

Id-Dekan bhala ¢-Chairman; u
I1-Kapijiet tad-Dipartimenti involuti fit-taghlim tal-programm.

(2) Il-klassifikazzjoni tal-Grad ghandha tkun ibbazata fuq ir-rizultati
miksuba fl-ezamijiet tat-taqsimiet studju ta’ matul is-Sena Finali (il-5 Sena) tal-
Kors.

(3) IlI-Bord ghall-Klassifikazzjoni tal-Grad ghandu jikkonsulta 1-linji
gwida li gejjin meta jiddeciedi fuq il-klassifikazzjoni finali tal-Grad:

Marka Medja Finali Mwiezna Klassifikazzjoni

80 — 100% Ghadda b’Distinzzjoni
70— 79% Ghadda b’Mertu

45 - 69% Ghadda

(4) II-Bord ghall-Klassifikazzjoni tal-Grad, fid-diskrezzjoni tieghu, jista’
jaghti Grad bi klassifikazzjoni oghla minn dik indikata fil-paragrafu (3) ta’ dan ir-
regolament lil studenti li 1-Marka Medja Finali Mwiezna taghhom hija sa tliet marki
anqas minn klassifikazzjoni. F’dawn il-kazijiet, il-Bord ghall-Klassifikazzjoni tal-
Grad ikun mehtieg izomm il-minuti tad-decizjoni tieghu u l-gustifikazzjoni ghaliha.

(5) Il-Bord ghall-Klassifikazzjoni tal-Grad, fid-diskrezzjoni tieghu, jista’
wkoll jaghti Grad bi klassifazzjoni anqas minn dik indikata fil-paragrafu (3) ta’
dan ir-regolament. F’dawn il-kazijiet, il-Bord ghall-Klassifikazzjoni tal-Grad ikun
mehtieg jikseb l-awtorizzazzjoni tal-Bord li ghandu jzomm il-minuti tad-decizjoni u
1-gustifikazzjoni ghaliha. L-istudenti kkoncernati jistghu jappellaw lis-Senat kontra
d-decizjoni sa 15—l gurnata mill-pubblikazzjoni tal-klassifikazzjoni.

II-Konsegwenzi tal-Irtirar mill-Kors

13. Meta student jirtira mill-Kors b’ghazla tieghu jew ghax ma jkunx eligibbli
biex jipprocedi aktar skont dawn ir-regolamenti, izda jkun temm b’succeess mill-
anqas 180 krettu ECTS, jew l-ekwivalenti ta’ tliet snin ta’ studju full-time, l-istudent
jista’ jitlob biex jinghata l-grad ta’ Bachelor in General Studies (B.Gen.St.).

14. IlI-Marka Medja Finali Mwiezna ghall-grad ta’ Bachelor in General
Studies (B.Gen.St.) ghandha tkun ibbazata fuq ir-rizultati miksuba, bit-tagsimiet
studju kollha mwiezna ndaqgs u ghandhom ikunu kklassifikati kif gej:

Marka MedjaMwiezna Klassifikazzjoni
80 — 100% Kategorija I
70— 79% Kategorija IIA
55— 69% Kategorija IIB
45 - 68% Kategorija I1I

15. L-istudenti li temmew il-programm tal-Grad parzjalment qabel is-sena
akkademika 2010/11 u i jissodisfaw ir-regolament 13 ghandhom id-dritt 1i jitolbu,
meta jidhol fi-sehh dan ir-regolament, biex jinghataw il-grad ta’ Bachelor in General
Studies (B.Gen.St.) minghajr pregudizzju u ex gratia sakemm li dan il-grad ma
jinghatax retroattivament. F’dawn il-kazijiet, dan il-grad ma jkunx ikklassifikat.

II-Provvediment Generali

16. Ghal materji li m’hemmx provvedimenti dwarhom f’dawn ir-regolamenti,
il-Bord ghandu jkun iggwidat mill-provvedimenti tar-Regolamenti Generali ghar-
Rikonoxximenti Universitarji sal-Ewwel Grad, 2004, ippubblikati bhala Avviz Legali
127 tal-2004, kif applikabbli.

It-Thassir

17. Ir-Regolamenti tal-1998 tal-Kors ghall-Grad ta’ Doctor of Medicine
and Surgery — M.D., ippubblikati bhala Avviz Legali Nru. 137 tal-1998, ghandhom
jitgiesu li spiccaw mill-1 ta’ Ottubru 2012, izda l-istudenti rregistrati ghal dan il-kors
qabel I-1 ta’ Ottubru 2012 ghandhom ikomplu jkunu regolati mir-regolamenti li kienu
jghoddu fiz-zmien meta bdew il-kors.



